
Cofnodion cyfarfod o Gyngor Cymuned Aberdaron a gynhaliwyd nos Lun, Mai 12fed, 
2025 am 7:30 y.h. yng Nghanolfan Deunant. 
 
Presennol: Y Cynghorwyr Mari Evans, Wil Evans, Emlyn Jones, Dafydd Myrddin, Nesta 
Roberts, Gareth Williams (Cyngor Gwynedd), Robert Williams, Wenda Williams. Y clerc Phil 
Hughes. 

Yn y Gadair: Y Cynghorydd Robert Williams hyd eitem 4. Etholwyd y Cyng Emlyn Jones yn 
gadeirydd am y flwyddyn 2025-26, a chymerodd y gadair o eitem 4 ymlaen. 

1) Ymddiheuriadau a Datgan Diddordeb: Derbyniwyd ymddiheuriadau gan y Cynghorwyr 
Dewi Evans, Jaci Jones ac Dafydd Williams. 

2) Cyhoeddiadau’r Cadeirydd: Nid oedd cyhoeddiadau. 

3) Ethol cadeirydd ac is-gadeirydd am y flwyddyn 2024-25  

a) Ethol y Cyng Emlyn Jones yn gadeirydd a chymerodd y gadair.  

b) Ethol y cynghorydd Dafydd Myrddin yn Is-gadeirydd. 

4) Adroddiadau gan gynrychiolwyr ar gyrff allanol ac ethol cynrychiolwyr i gyrff allanol 
a) Neuadd y Rhiw  - Adroddodd y Cyng Emlyn Jones fod pethau yn mynd yn dda yn y neuadd 
o ran gweithgareddau. Maent wedi derbyn grant i uwchraddio’r ffenestri i rai gwydr dwbl. Ail 
benodwyd y Cyng Emlyn Jones yn gynrychiolydd ar ran y cyngor. 
 
b) Pwyllgor y Cae Chwarae - Nid oedd y Cyng Gwenllian Haf, cynrychiolydd y Cyngor ar 
bwyllgor y Cae Chwarae, yn bresennol. Penderfynwyd gohirio ethol tan y mis nesaf. 
 
c) Ysgol Crud y Werin - Nid oedd y Cyng Gwenllian Haf, cynrychiolydd y Cyngor ar bwyllgor 
Ysgol Crud Y Werin, yn bresennol. Penderfynwyd gohirio ethol tan y mis nesaf. 
 
ch) Canolfan Deunant - Adroddodd y Cyng Wenda Williams fod pethau yn mynd yn dda yn y 
ganolfan gyda digon o bobl yn llogi ystafelloedd. Ail benodwyd y Cyng Wenda Williams a 
Gareth Williams i gynrychioli’r Cyngor ar y pwyllgor. 
 
d) Un Llais Cymru - Adroddodd y Cyng Wenda Williams fod nifer o gyfarfodydd yn cael eu 
cynnal ac ei bod wedi mwynhau bod yn gynrychiolydd ond yn barod i roi’r gorau iddi ar ôl 
nifer o flynyddoedd. Penderfynwyd gohirio tan mis nesaf a gofyn i'r Cyng Dewi Evans os 
yw’n fodlon cymryd yr awenau. 
 



dd) AHNE Llŷn - Nid oedd y Cyng Dewi Evans, cynrychiolydd y Cyngor ar y pwyllgor, yn 
bresennol. Penderfynwyd gohirio ethol tan mis nesaf. 
 
e) Grŵp Mynediad Dwyfor - Adroddodd y Cyng Emlyn Jones bod cyfarfodydd wedi cael eu 
cynnal a’i fod wedi eu mynychu. Dywedodd fod nifer o gwynion wedi bod am y fynediad i'r 
feddygfa ym Motwnnog, yn enwedig gyda chadair olwyn, a phenderfynwyd anfon llythyr gan 
y cyngor. Ailbenodwed y Cyng Emlyn Jones am y flwyddyn 2025-26. 
 
f) Fforwm Mynediad Lleol Arfon a Dwyfor - Adroddodd y Cyng Emlyn Jones nad oedd 
cyfarfodydd wedi cael eu cynnal. Penderfynwyd peidio ag ethol cynrychiolwr am y flwyddyn 
2025-26. 
 
ff) Canolfan Crud y Werin - Adroddodd y Cyng Dafydd Myrddin fod dipyn o waith ail-wneud 
yn digwydd yn y ganolfan ac y bydd yn cau yn ystod yr haf. Ailbenodwyd y Cyng Dafydd 
Myrddin yn gynrychiolydd y cyngor. 
 
5) Adolygu Rheolau Cyllidol, Sefydlog a Mewnol y Cyngor ynghyd ag asesiad risg:  
Nid yw’r Cyngor yn teimlo fod angen gwneud newidiadau i’r dogfennau ar hyn o bryd ac 
mae pawb yn fodlon gyda’u cynnwys. 
 
6) Mabwysiadu cod ymddygiad 
Fe ail fabwysiadwyd y cod ymddygiad. 
 
7) Lwfansau Cynghorwyr 
Nid yw’r aelodau yn dymuno derbyn lwfansau. 
 
8) Mantolen ariannol 2024/25   
Derbyniwyd y fantolen. Bydd y clerc yn awr yn paratoi’r dogfennau ar gyfer yr archwiliad 
mewnol. Bydd y clerc yn anfon at Gyngor Gwynedd i gynnal archwiliad mewnol cyn anfon 
tuag at Archwilio Cymru. 
 

9) Llofnodi cofnodion y cyfarfod a gynhaliwyd ar nos Lun, Ebrill 14eg, 2025: 

Derbyniwyd y cofnodion fel rhai cywir, ac fe'u llofnodwyd gan y Cadeirydd.  

 
10)  Materion yn codi o’r cofnodion: 

i. Ymatebion Cyngor Gwynedd i faterion ffyrdd a llwybrau   



Ymatebodd Cyngor Gwynedd gyda’r isod i faterion ffyrdd a llwybrau: 

 

1. Pont Bodnant, Lôn y Rhiw, Aberdaron – mae ticed gwaith wedi’i greu i osod pyst ar y 
safle yma, a chaiff sylw pan fydd adnoddau ar gael. 

2. Nant y Gadwen, Y Rhiw -Mae ticed gwaith wedi’i greu i adnewyddu y pyst yma, a 
chaiff sylw pan fydd adnoddau ar gael. 

3. Penygroeslon am y Rhiw –gordyfiant – bydd llythyr rhybudd gordyfiant yn cael ei yrru 
at berchennog y tir yn fuan. 

4. Bodffordd am Tŷ’n Rhos, Rhydlios – ymholiadau i berchnogaeth /cyfrifoldeb cynnal 
yn parhau. 

5. Bryn Llan, Rhoshirwaun - llythyr rhybudd gorfodaeth i’r perchennog yn fuan. 

6. Minafon am gyffordd Cwrt, Uwchmynydd - mae’r tyllau yma bellach wedi cael sylw. 

7. Lon Penarfynydd, Y Rhiw – mae’r  ffordd yma eisoes ar y rhestr waith ail wynebu i’w 
flaenoriaethu, a chaiff sylw fel rhan o’r rhaglen am y flwyddyn ariannol. 

8. Mae Cyngor Gwynedd wedi roi rhybydd swyddogol am y conau sydd yn y man 
llwytho ger y Ship. 

9. Ni fydd cynllun creu palmant o dai Bro Hywyn i Angorfa yn digwydd ar hyn o bryd gan 
fod diffyg arian. 

 
ii. Materion yr Eglwys Newydd  

Roedd Darren Gallagher wedi dweud wrth y Cyng Dewi Evans wedi y byddai’n ceisio 
dod draw'r wythnos yma i gael golwg ar yr hyn sydd angen ei wneud. Gobeithir 
wedyn y bydd y gweithwyr yn dechrau'r wythnos ddilynol. Does dim problem gyda 
gwerthu'r hen fetel sydd wedi ei adael yno. Cynhaliodd Cyfeillion yr Eglwys noson 
Caws a Gwin yng Nghaffi Tŷ Newydd, Uwchmynydd, ac yna gyngerdd llwyddiannus 
iawn gyda Chôr Meibion Carnguwch yn Neuadd y Rhos. Rhwng y rheini a 
chyfraniadau eraill, casglwyd rhyw £1500 tuag at yr Eglwys Newydd. 

 
iii. Y Fynwent  



Mae nifer o gwynion wedi codi ynglŷn â blodau’n cael eu taflu i un ochr a ddim yn 
cael eu rhoi yn y biniau sydd ar gael yn y fynwent. Penderfynwyd symud y bin fel ei 
fod yn amlycach ac yn ymyl y man mae blodau yn cael eu taflu. Mae ceir wedi cael 
eu gweld yn gyrru mewn i'r fynwent, bydd angen rhoi clo ar y giât i nadu poblwneud 
hynny. Ni chafwyd unrhyw ymateb gan y ‘Coachhouse’ am y wal rhwng y fynwent a’i 
derfyn tir, ac felly penderfynwyd ail yrru atyn nhw. 
 

iv. Y Cae Chwarae –  Nid oedd diweddariad. 
 
v. Sedd wag Cyngor Cymuned Aberdaron – Wedi i’r Cyng Tim Rosa ymddiswyddo, 

rhoddwyd ar ddeall i ni gan Gyngor Gwynedd i hysbysebu’r swydd ar hysbysfyrddau 
lleol i roi gwybod y bydd sedd wag i’w llenwi. Fe fydd y rhybudd yn sefyll tan yr 2il o 
Fehefin. 

 
     
11) Gohebiaethau: 

● Mae Un Llais Cymru a Chymdeithas Clercod Cynghorau Lleol (SLCC) yn trefnu 
digwyddiad ar y cyd o bell ar ddydd Mercher 14eg Mai, 2025.   

● Cronfa Diwyllesiant Gwynedd ar agor – cysylltwyd gan Alys Jones o Gyngor 
Gwynedd. 

● Rhaglen Waith Mis Mai, 2025 Tîm Tacluso Cyngor Gwynedd. 
● Cyfarfod cyffredinol nesaf Pwyllgor Ardal Arfon a Dwyfor Un Llais Cymru am 7.00yh 

Dydd Mawrth 13eg Mai 2025 yng Nghyngor Tref Caernarfon, Adeilad yr Institiwt, Allt 
Pafiliwn, Caernarfon, LL551AS. 

● Rheoliadau Ariannol Diwygiedig 2025. 
● Rhybudd caead ffordd Lôn Uwchmynydd 7fed o Fai 2025. Bydd y gwaith wedi ei 

orffen o fewn 3 diwrnod. 
● Rhaglen adolygu etholiadol 2025 – cyfarfod ar-lein 13eg o Fai a’r 20fed o Fai 2025. 
● Derbyniawyd llythyr dros e-bost fod cyfnod cynrychioli’r Cynghorydd Mike Parry yn 

dod i ben ar Grŵp Cyfeirio Rhanddeiliaid Betsi Cadwaladr.  
● Roedd y Cynghorydd Jaci Jones yn gofyn i’r Cyngor gefnogi cais Melin Daron – 

Penderfynwyd anfon llythyr o gefnogaeth. 
 
 
12) Cynllunio 
C25/0311/30/AC - Bodernabwy, Aberdaron, Pwllheli, Gwynedd, LL53 8BH - Cais adran 
73 i newid amod 7 ar ganiatâd C24/0011/30/AM i gytuno ar osodiad newydd fel y dangosir 
ar gynllun rhif 3196:24:8 ynghyd â newid amodau 5 a 10 ar ganiatâd C24/0011/30/AM i 



gytuno manylion tirlunio ac edrychiad yn unol â chynlluniau rhif 3196:24:8 a 3196:24:7 a 
rhyddhau amod 3 ar ganiatâd C24/0011/30/AM yn ymwneud a darpariaeth tai fforddiadwy. 
- Dim gwrthwynebiad ond sylw fod raid bod yn ofalus os bydd mwy o foduron yn dod allan 
i’r lôn. 
 
 
13) Ariannol 
 

Derbyniadau 
Cyngor Gwynedd (praesept):      £8,750 
G D Roberts (Angladdau hanesyddol)    £800 
 

Taliadau 
 

Ffioedd banc HSBC       £5 
Three (CCTV)        £13.10 
Phil Hughes (Cyflog)       £294.77 
HMRC (PAYE)       £73.60 
John Tudor: (Paratoi Paye)     £140 
 
 
 

14) Materion ffyrdd a llwybrau 

i. Mae dŵr ar y ffordd angen ei sortio drwy agor ffos ger chwarel Meillionydd Bach. 
ii. Mae coed yn dal dŵr wrth lôn Tyddyn at lôn Craig Newydd, Rhiw.    

iii. Mae sbwriel yn cael ei daflu ar dir wrth Bwll Methlem at Dir Topyn ond ansicr os yw’n 
dir preifat – angen holi Cyngor Gwynedd.  

iv. Nid yw’r llwybr yn y Rhiw wrth Dŷ Meina tuag at Waun wedi cael ei farbio felly mae’n 
anodd pasio.  

v. Roedd digwyddiad wedi’i drefnu yn Aberdaron gydag ugeiniau o jetskis oedd yn 
beryg ofnadwy a derbyniwyd cwynion gan adarwyr eu bod yn dychryn y palod ar 
Ynysoedd Gwylanod – cysylltu gyda swyddog Arfordir Cyngor Gwynedd. 

vi. Yng nghanol pentref Aberdaron mae trigolion yn cerdded ar y bont yng nghanol y 
ffordd heb sylwi fod ceir yn gallu dod heibio – angen holi os yw’n bosib cael arwydd 
i'w rhybuddio. 

 



Cynhelir cyfarfod nesaf y Cyngor i’w gadarnhau, yn Neuadd Rhoshirwaun.  


